194
UFALME  WA MUNGU
195
UFALME  WA MUNGU


SOMO  LA 5 

UFALME  WA  MUNGU 

5.1  Kuelezea  wazi  kabisa  Kuhusu Ufalme

Masomo yetu  yaliyotangulia yameonyesha kuwa  ni kusudi  la Mungu  kuwapa tuzo watu wake  waaminifu  kwa uzima wa milele Kristo akirudi.  Uzima huu  wa  milele  utatumiwa duniani; Ahadi za Mungu zilizorudiwa kuhusu hii  kamwe haidokezi kuwa waaminifu watakwenda mbinguni."Injili ( habari njema)  ya ufalme wa Mungu"(Math. 4:23) ilihubiriwa kwa Abrahamu kwa namna ya ahadi za Mungu kuhusu uzima wa milele duniani (Gal. 3:8) Kwa hiyo"Ufalme wa Mungu  utakuwa wakati  baada ya  Kristo  kurudi ndipo hizi ahadi zitatimizwa. Wakati Mungu ni mfalme wa Mwisho juu ya viumbe vyote vya sasa, amempa binadamu hiari ya kufanya apendavyo kutawala  ulimwengu na  maisha yake mwenyewe kama  atakavyo. hivyo kwa sasa ulimwengu umekuwa ni "Ufalme wa mwanadamu" (Dan. 4:17).
Kristo akirudi,"ufalme wa dunia hii utakuwa ufalme wa Bwana wetu, na  Kristo  wake naye atamiliki hata milele na milele"(uf. 11:15)  Ndipo mapenzi ya Mungu na nia  itatimizwa  wazi wazi na kufanywa katika dunia hii. Basi, Yesu ametuamuru tuombe;"Ufalme wako uje (ili)  mapenzi yatimizwe hapa duniani  kama (sasa)  yanavyotimizwa huko mbinguni"(Math. 6:10).  Kwa sababu  hii fungu la maneno "Ufalme  wa Mungu"limebadilishana na "Ufalme wa mbinguni"(Math 13:11; Marko.4:11).  kumbuka kuwa hatusomi'Ufalme katika mbingu’;  ni ufalme wa mbinguni ambao utawekwa na Kristo  duniani akirudi  kama malaika wanavyotii kwa ukamilifu  mapenzi ya Mungu (Zab. 103: 19 -21),  ndivyo itakavyokuwa kwenye  ufalme ujao wa Mungu,  dunia itakapo kaliwa  na wenye haki pekee,  ambao wakati huo watakuwa "Sawa na Malaika" (Luk. 20:36) .

Kuingia Ufalme wa Mungu Kristo akirudi  basi ni mwisho wa matokeo ya juhudi  yetu yote  ya Ukristo wa maisha haya (Math. 25: 34; Mdo. 14: 22); kama hivi;  ni  muhimu kuelewa kwa usahihi. Filipo akihubiri habari za "Kristo"imefafanuliwa akifundisha "Mambo yanayohusu Ufalme wa Mungu na jina  la Yesu Kristo (Mdo 8:5,12). Mafungu ya maneno juu ya  mafungu ya maneno yanatukumbusha jinsi  ufalme wa Mungu ulikuwa ni mzigo mkubwa  wa mahubiri ya Paulo (Mdo. 19: 8; 20:25; 28:23, 31).  Kwa hiyo ni wenye maana  kuu  muhimu kuwa tunaelewa vya kutosha fundisho la ufalme wa Mungu,  kwa kuwa ni sehemu ya muhimu kwa ujumbe wa Injili"Imetupasa kuingia katika ufalme wa Mungu kwa njia ya dhiki nyingi"(Mdo. 14:22); ni nuru mwishoni mwa shimo la kupita chini ya maisha haya,  na kwa hiyo kusudi  la kutengeneza dhabihu ambayo  maisha ya kweli ya Kristo  imo.

Nebukadneza , Mfalme wa Babeli, akataka kujua mambo ya ulimwengu ujao (ona Dan. 2). Alipewa  ndoto ya sanamu kubwa ya mtu, ameundwa kwa vyuma tofauti. Danieli alitoa tafsiri  ya kichwa cha dhahabu kuonyesha  mfalme wa Babeli (Dan. 2:38). baada yake yalikuja madola yaliyofuatana katika eneo karibu na Israeli  na kumalizika na hali ambayo "Kama vidole vya zile nyayo vilikuwa nusu chuma na nusu udongo, kadhalika ufalme ule utakuwa  nusu yake una nguvu na nusu yake umevunjika"

(Dan. 2:42). 

Uwiano wa nguvu uliopo katika ulimwengu umegawanyika kati ya mataifa mengi, mengine ni yenye nguvu na mengine ni dhaifu. ndipo Danieli aliona jiwe dogo likiipiga sanamu kwenye nyayo,  likahiaribu, nalo likakua na  kuwa mlima mkubwa uliojaa dunia nzima  (Dan 2: 34,35). Hili jiwe lina maana  Yesu u  (Math. 21:42; Mdo.4:11; Ef. 2:20; 1Pet. 2:4 -8)."Mlima" atakao ufanya uwe  juu ya dunia yote  ni ufalme usio na mwisho wa Mungu,  utakao wekwa atakapo kuja mara ya pili.Unabii huu  ni ushahidi Kuwait ufalme utakuwa duniani, sio mbinguni.

Kama ufalme  utasimamishwa tu katika kweli  kabisa  Kristo akirudi ni msemo wa mafungu mengine.Paulo anasema Yesu akihukumu  walio hai na wafu "atakapofunuliwa na ufalme wake" (2Tim. 4:1). Mika 4:1 anachukua wazo la ufalme wa Mungu kuwa kama mlima mkubwa; "Lakini itakuwa katika siku za Mwisho, ya kwamba  mlima wa nyumba ya Bwana utawekwa imara  juu ya mlima, nao utainuliwa juu”; Kisha hapo yanafuata maelezo jinsi  huu ufalme utakavyokuwa Duniani (Mika. 4:1 -4). Mungu atampa Yesu kiti cha enzi cha Daudi kilichokuwa Yerusalemu:"Atamiliki …….  Hata milele,  na ufalme wake hautakuwa na mwisho"(Luk. 1:32,33). Hii inawezesha maana yakini ambayo Yesu anaanza  kutawala kiti cha enzi cha Daudi,  na ufalme unaanza. Huu utakuwa Yesu akirudi."Ufalme wake hautakuwa na mwisho"imeunganika na Danieli 2: 44: "Mungu wa mbinguni atausimamisha  ufalme ambao hautaharibiwa kamwe:  hautaachwa kwa watu wengine" Uf. 11:15 imetumika  Lugha kama hii ikielezea jinsi akirudi mara ya pili,"Falme za ulimwengu zinakuwa falme za Bwana wetu na za Kristo wake, naye atamiliki milele na hata milele"Tena, inabidi uwepo wakati dhahiri hapo ufalme wa Kristo na utawala unapoanza duniani; huu utakuwa akirudi .

5.2  Kwa Sasa  Ufalme  Haujasimikwa

Kwa upana kuna wazo  limeshikwa ya kuwa ufalme wa Mungu sasa upo kwa ukamilifu, ukiwa unawaamini waliopo -'Kanisa’. Wakati katika matumaini waamini wa kweli  'Wameokolewa’ na kupewa  nafasi za kuweza kuwa  katika ufalme, Hapawezi kuwepo shaka  kuwa sasa hatuwezi kikamilifu kuwamo katika ufalme, kwa  kuwa  Kristo bado hajarudi kuusimika.

Hakuwa dhahiri kutokana na kile tulichojifunza mpaka  hapo "yakuwa nyama na damu haviwezi kuurithi ufalme wa Mungu"(1Kor. 15:50). Sisi"tu warithi wa ufalme  ambao  ameuahidi kwa hao wampendao" (Yakobo 2:5), kwa kuwa ubatizo unatufanya  tuwe warithi wa Ahadi alizoahidiwa  Abrahamu -ahadi zenye msingi wa Injili ya ufalme (Math. 4:23;  Gal. 3:8,27 -29). kwa hiyo ni kawaida kuja katikati ya kurithi ufalme Kristo akirudi, wakati ahadi alizoahidiwa  Abrahamu zitakapotimizwa  (Math. 25:34; 1Kor. 6:9,10; 15,50; Gal. 5:21; Efe. 5:5).Matumizi kabisa ya Lugha  ya urithi ujao yaonyeshwa ya kwamba  ufalme  sio miliki ya waamini waliopo sasa .

Yesu akawaambia mfano wa kuwasahihisha  wale waliodhani "kuwa Ufalme wa Mungu"utaonekana mara. Basi aliwaambia, mtu mmoja , kabaila, alisafiri kwenda nchi ya mbali,  ili ajipatie ufalme na kurudi"Na wakati ule ule aliwaacha watumwa wake  wakiwa na majukumu fulani ya kufanya. Ikawa aliporudi, ameupata ufalme wake , aliamuru waitwe wale watumwa"akafanya uamuzi nao (Luka. 19:11 -27).

Kabaila ni Kristo aliyekwenda "nchi ya mbali" ya mbinguni kuupokea ufalme, ambao anarudi nao wakati wa hukumu, Yaani kuja mara ya pili. Kwa hiyo haiwezekani kuwa "Watumwa"wawe na ufalme hivi sasa, kipindi ambacho Bwana wao hayupo.

Yafuatayo yanatoa  ushahidi  huu zaidi:-

· “ufalme wangu  sio wa  (wakati) ulimwengu huu”, Yesu amesema wazi (Yoh. 18:36). Ingawa hivyo, hata wakati alipoweza kusema ,"Mimi ni mfalme"(Yoh. 18:37), alikuwa ana maana ya kuwa 'Ufalme’ wa Kristo uliopo hana maana kuwa ufalme wake kwa sasa  umesimikwa. Hata waaminifu wa Karne  ya kwanza wamesema kuwa  WANAUTAZAMIA "Ufalme wa Mungu"(Mark. 15:43).
· Kristo aliwaambia  wafuasi wake kuwa  hatakunywa kabisa tangu sasa uzao huo wa mzabibu, "Hata siku ile  nitakapokunywa mpya pamoja nanyi katika ufalme wa Baba yangu"(Math. 26:29). Hii  ni wazi inadokeza  kwamba ufalme utakuwa wakati ujao,  ndivyo watu walivyoelewa mahubiri ya Kristo ya"habari njema (Yaani,  tangazo lililosogezwa mbele)  ya ufalme wa Mungu"(Luk. 8:1)"Heri yule  atakayekula mkate katika ufalme (wakati ujao)  wa Mungu”,lilikuwa  elezo  lao (Luk. 14:15).

· Luka.22:29,30 yaendeleza msemo huu ,"Nami  nawawekea ninyi ufalme: mpate kula na kunywa mezani pangu katika ufalme  wangu”.

· Yesu alieleza ishara zitakazo ashiria kuja kwake  mara ya pili, na kumalizia kwa habari."Ninyi kadharika, mwonapo mambo haya yanaanza kutokea, tambueni ya kwamba ufalme wa Mungu  U karibu"(Luk. 21:31). Hii haina maana kama ufalme kwa sasa umekuwepo kabla ya kuja mara ya pili. 

· “Imetupasa kuingia katika ufalme wa Mungu kwa njia ya dhiki nyingi"(mdo. 14: 22). sio ajabu mwamini anayeteseka anaomba kwa bidii ufalme uje (Math 6:10). 

· Mungu "amewaita ninyi ili mwingie katika ufalme wake"(1Thes. 2:12); kwa kuitikia tutake kuingia ufalme huo kwa maisha ya kiroho sasa 
  (Math. 6:33)

UFALME  WA  MUNGU  UMO  NDANI  YENU  ?

Mbali ya mkazo huu wote mkubwa kidogo, 'Wakristo’  wengi wa  orthodox  huchagua kuweka imani yao  kuwa sasa  ufalme umo  mioyoni  mwa  waumini ,  juu ya fungu moja la maneno: "Ufalme wa Mungu umo (mioyoni) ndani yenu"(Lk. 17: 21). Hii kwa usahihi zaidi  imetafsiriwa"Ufalme wa Mungu umo mioyoni mwenu (katika Biblia ya Kiingereza ya  A. V). Biblia ya kiswahili cha kisasa - B.H.N -  mstari umeandikwa"Ufalme wa Mungu umo kati yenu”. Mstari unaonyesha ya kuwa Yesu alikuwa  akizungumza na Mafarisayo (mst. 20); neno"Yenu"basi alikuwa akiwataja wao. Kwa hakika hawakuwa ni waamini wa Kristo - Ufalme wa Mungu haukuwekwa mioyoni mwao.Wayahudi walikuwa wakijionyesha kwa watu kuwa walikuwa na juhudi ya kumtazamia masihi.  

Kwa fungu hili la maneno,"Ufalme wa Mungu" laonyesha kuwa ni jina la masihi, wakiona atakuwa mfalme wa wafalme. Hivi Yesu alipoingia Yerusalemu , watu walishangilia,"Ndiye mbarikiwa (masihi) ajaye kwa jina la Bwana: umebarikiwa na ufalme ujao, wa Baba  yetu Daudi"(Marko. 11:9,10).  Hii inasawazisha masihi  na 'Ufalme’  Naye Yohana mbatizaji alihubiri kuwa "Ufalme wa Mungu umekaribia. Maana huyu ndiye (Yesu) aliyenenwa na  Nabii”. (Math. 3: 2,3). Kwa fungu letu la maneno lililokatika  Luka 17: 20 -24, Yesu alijibu swali lao lililohusu  lini  'Ufalme wako utakapokuja’ kwa kusema kuhusu kuja kwa "Mwana wa Adamu”.

Maana ya  Yesu ilikuwa kwamba  Wayahudi  walikuwa wanajionyesha sana kuwa  walikuwa wakimtazamia masihi aje ,  wakitegemea atadhihirika katika nguvu,  wakashindwa kutambua kwamba masihi -"Ufalme wa Mungu"- tayari ulikuwa kati yao katika mtu mpole Yesu. Hivyo akawaonya:"ufalme wa Mungu (masihi) hauji kwa  kujionyesha  ……..  tazama, Ufalme wa Mungu uko kati yenu" (Luk. 17: 20,21). 

5.3  Ufalme  wa  Mungu  uliopita
Ufalme wa Mungu ujao ni thawabu ya waaminio, Ikiwa hii , ni kusudi lao  kuishi maisha ya kujitoa kuiga mfano wa  Kristo - jambo fulani linalohusishwa maumivu  ya muhula  mfupi pamoja na kutokuwa na faraja. kwa hiyo inategemewa kuwa siku zao zote zitatumiwa na nia kubwa inayoongezeka kushukuru na  kuelewa  ajabu za  enzi  ijayo. Itakuwa ni nyongeza ya jitihada zao zote kiroho, na azimio kamili kwa Mungu ambaye wamependa akiwa ni Baba yao.

Maandiko yamejaa tele na  maelezo  jinsi ufalme utakavyokuwa,  na utakuta ni kazi ya muda ya maisha  kuvumbua baadhi yake. Njia moja inayoweza  kutuletea kuelewa mambo  mengine makuu  ya msingi ya ufalme  huu ujao ni  kukubali kuwa ufalme wa Mungu uliwahi kuwepo zamani kwa namna ya taifa la Israeli. Ufalme huu utaanzishwa tena Kristo akirudi. Mengi ya Biblia  yanatupatia habari kuhusu taifa la Israeli,  ili tuelewe kwa maelezo marefu, jinsi ufalme wa Mungu ujao utakavyotengenezwa. Mara nyingi Mungu amejieleza  kuwa Yeye ni "Mfalme wa Israeli" (Isa. 44: 6 ml. Isa. 41: 27; 43: 15; Zab.48:2; 89:18; 149:2); kinachofuata ni kwamba watu wa Israeli walikuwa ni  ufalme wake, walianza  kuwa  ufalme wa Mungu kwa kuingia katika  Agano naye chini ya mlima Sinai,  muda mfupi walipotoka Misri kwa kupitia Bahari ya Shamu. 

Kwa kuitikia kwa hiari yao kutunza  Agano hili,  watakuwa "Kwa (Mungu) ufalme …… na taifa takatifu"(Kut. 19:5,6). Hivyo,”Israeli alipotoka Misri  ….  Israeli (alikuwa)  miliki yake" au ufalme (Zab. 114:1,2).Baada ya kuingia katika mkataba huu, Israeli akasafiri kupitia jangwa la  Sinai  na akaja kuweka makao katika nchi ya  Ahadi -Kanaani. Mungu akiwa ni mfalme wao, mambo yao yaliamliwa na"Waamuzi"(K.m Gideon na  Samsoni) sio  wafalme. Hawa waamuzi hawakuwa wafalme,  bali waliongozwa na wasimamizi wa Mungu wakiwa magavana wa sehemu moja ya nchi sio kutawala nchi yote. Mara nyingi waliinuliwa na Mungu kwa dhumni maalumu. k.m  kuongoza wana - Israeli kutubu na kuwaokoa toka maadui  wao. Wana Israeli walipomwuliza  mwamuzi  Gideoni ili awe mfalme wao, aliwajibu,“Mimi sitatawala juu yenu  ….  Yeye  Bwana atatawala juu yenu" (Amosi 8:23). 

Mwamuzi wa mwisho alikuwa Samweli . Katika kipindi chake wana - Israeli waliomba wawe na mfalme binadamu ili wawe kama mataifa mengine yanayozunguka  (Sam.8: 5, 6). Katikati ya historia nzima,  watu wa kweli wa Mungu wamejaribu kupima kidogo sana ukaribu na uhusiano wao kwa Mungu, na kutoa dhabihu hii  kwa  sura  yenye mfano mmoja na ulimwengu uliowazunguka.  Majaribu haya ni makali zaidi ulimwengu huu wetu uliopo . Mungu alisikitika kwa Samweli:"Wamenikataa mimi, ili nisiwe mfalme juu yao"(1Sam. 8:7). Ingawa hivyo, Mungu aliwapa  Wafalme,  wakaanza na kuwa na Sauli mbaya,  Baada yake akafuata Daudi mwenye haki, mstari mzima wa ufalme umeshuka  toka kwake. Wafalme wenye nia  ya roho zaidi walitambua kuwa Israeli bado walikuwa  ni ufalme wa Mungu  hata kama walimkataa kuwa mfalme. Kwa sababu hii waligundua kwamba  walikuwa watawala juu ya Israeli kwa niaba ya Mungu sio kwa Haki yao.

Tunapolielewa jambo hili linatuwezesha  kutafakari maelezo ya  Suleimani, mwana wa Daudi,  alipotawala juu ya "Kiti cha enzi cha Mungu, kuwa mfalme wake Bwana, Mungu wako" (2 M/Nyak. 9: 8; 1 M/nyak. 28:5; 29:23). Utawala wa Suleimani wa amani  na ustawi  ulionyesha mbele  (au  ulikuwa ni  'mfano’  wa) Ufalme ujao wa Mungu. Hii ndio sababu imetiwa mkazo kwamba akawa mfalme juu ya Israeli badala ya Mungu, Kama Yesu naye atakavyoketi  juu ya kiti cha enzi cha Mungu akiwa mfalme wa Israeli kwa ajili ya Mungu  (Mat 27: 37, 42; Yn. 1:49; 12:13 ).

Wengi wa wafalme  wenye haki walioorodheshwa  kwenye Agano la Kale  walifurahia  tawala zilizokuwa ni mfano wa ufalme ujao wa Kristo. Hivyo kama Suleimani alivyojenga hekalu la Mugnu Yerusalemu, basi pia,  Kristo atafanya hivyo katika ufalme ujao (ona Ezek. 40 -48). Kama Ezekia na Suleimani walivyopokea kodi  na vipawa toka mataifa yaliyowazunguka.  (1Fal.10: 1-4; 2 Fal. 20: 12). na kuona nchi ya Israeli ikibarikiwa kwa rutuba ya kushangaza na ustawi  (1Fal. 10: 5-15; Isa. 37: 30), hivyo katika ufalme wa Kristo utakaokuwa wa ulimwengu wote mambo hayo hayo yataonekana kwa kipimo  chenye mapana  zaidi.

NDOA

Mbali na Suleimani kuanza vyema, wakati bado kabisa akingali kijana alifanya makosa ya  mintarafu ya ndoa  ambayo kwa kuyaendekeza  yalinyonya nguvu zake za kiroho alipozeeka. "Mfalme  Suleimani akawapenda wanawake  wengi wageni  …… wanawake wa moabu, na wa Waamoni,  na  Waedomi  ….  Na wa mataifa Bwana alivyowaambia wana wa Israeli, Msiingie kwao, wala wasiingie kwenu: kwa kuwa hakika watageuza mioyo yenu  kuifuata miungu yao. Suleimani akaambatana nao kwa kuwapenda ….  Wake zake wakamgeuza moyo wake.  maana ikawa Suleimani alipokuwa mzee, Wake zake wakamgeuza moyo wake, afuate miungu mingine, wala moyo wake  haukuwa mkamilifu kwa Bwana, ….. Suleimani akafanya yaliyo mabaya machoni pa Bwana,wala  hakumfuata Bwana akamghadhibikia Suleimani  ….  Kwa hiyo Bwana akamwambia  ….  Hakika nitaurarua ufalme usiwe wako" (1Fal. 11: 1 -11).

Kuteleza na kuiacha imani Suleimani kulidumu maisha . Uhusiano wake na wanawake ambao hawakushiriki maarifa yake kwa Mungu wa Israeli kulimwongoza kuwa na uhusiano wa  kuielekea miungu yao ya uongo. Upendo wake kwa wake zake ilimaanisha  hakuona tena miungu hii  inamkengeusha kiroho toka kwa Mungu wa kweli ambapo ndivyo ilikuwa. Kadri muda ulivyosonga mbele , moyo wake haukumwabudu tena Mungu wa Israeli."Moyo wake haukutimilika"yaani, dhamira yake haikumchoma tena kuabudu miungu inayodanganya. kukosa moyo wake wote kujitoa kwa Mungu  wa kweli "ukawa ni uovu machoni pa Bwana"ikasababisha  Mungu  kuvunja uhusiano na Suleimani. Israeli waliambiwa  mara kwa mara wasioane na wanawake wa mataifa yanayowazunguka (Kut. 34: 12 -16; Yoshua. 23: 12, 13; K/Torati 7:3).

Kwa kubatizwa katika Kristo kiroho tunakuwa Israeli,  kama hatujaoa, tuoe tu ndani ya Israeli kiroho,"Katika Bwana" (1Kor. 7:39)  - yaani, mwamini mwingine aliyebatizwa 'Katika Kristo’  Ikiwa tayari tumeoa wakati tunabatizwa, tusitengane na wake zetu;  uhusiano wetu wa ndoa  unatakaswa  kwa sababu ya imani yetu (1Kor. 7: 12 -14). Kwa kufahamu, kuchagua kuoa wale ambao hawamjui  Mungu wa kweli,  kwa muda mrefu, watatuongoza kwenye ukengeufu wetu. Solomoni  ni dhahiri alishindwa kukubali  onyo la nguvu za Mungu kuhusu wanawake hawa:"Hakika wataugeuza moyo wako"(1Fal. 11: 2; Kut. 34: 16).  Usawa pekee wa ajabu wa kujiweza na nguvu ya mawazo ya toba  inaweza kutufanya  tusihesabiwe  na amri hii .

Awali tumeonyesha jinsi huo Ukristo wa  orthodox haukubali msingi wa Wayahudi ambao ni tumaini la mkristo; hawamjui Mungu wa kweli wa Israeli. Kuoana na watu hawa wasiomjua Mungu kutatupeleka pole pole kutofautiana  na utukufu wenye kweli ya mafunzo ambayo ni msingi wa wokovu wetu. Kwa sababu hii Isaka na Yakobo walikwenda umbali wa ajabu kuoa wanawake ambao waliishika imani ya kweili vema, Isaka akasubiri mpaka alipofikia umri wa miaka 40 ili  kupata mke anayefaa  (Mwa. 24: 3, 4; 28: 1). Sababu iliyoleta huzuni kwa  Ezra na Nehemia waliposikia ya  kuwa  Wayahudi wengine walioa wasio  wayahudi zaidi inaonyesha ukubwa wa toleo hili (Ezra. 9:12; Nehemia 10: 29, 30).Tumeleta jambo hili kwenye hatua hii ili kusaidia  kufikiri kwa kuangalia; ndoa imejadiliwa kwa maelezo zaidi katika  somo la 11.4. 

HUKUMU  YA  MUNGU

Yakiwa ni matokeo ya kukengeuka Suleimani, Ufalme wa Israeli ukagawanyika  na kuwa falme mbili; mwanae Suleimani,Rehoboamu,  akatawala juu ya kabila  ya Yuda, Benjamini na nusu ya kabila la  Manase, wakati Yeroboamu akatawala juu ya kabila zingine kumi. Huu ufalme wa kabila kumi uliitwa Isrraeli,au Efraimu, ambapo makabila mawili yaliitwa Yuda. Watu wote wa kabila hizi kwa sehemu kubwa walifuata mfano mbaya wa Suleimani - walidai kumwamini Mungu  wa kweli, wakati huo huo wakiendelea kuziabudu  sanamu za mataifa waliowazunguka. Mara kwa mara Mungu aliwasihi, kwa njia ya manabii,  ili watubu, bali haikufaa. Kwa sababu hii akawaadhibu kwa kuwatoa  kwenda nje ya ufalme wa Israeli waingie nchi za adui zao. Hii ilikuwa kwa waashuri  na wakaldayo wakiihusuru Israeli na kutwaa mateka. "Miaka mingi (Mungu) akachukuliana nao, nawe ukawashuhudia kwa roho yako (neno) kwa vinywa vya manabii wako: (bali) wao wasitake kusikiliza; kwa hiyo ukawatia katika mikono ya watu wa nchi  (zilizowazunguka)"Nehemia 9:30.

Kabila kumi, ufalme wa Israeli, haukuwa na wafalme wazuri hata kidogo. Yeroboam, Ahazi, Yehoahazi  n.k wote wameandikwa taarifa zao katika kitabu cha wafalme  wakiwa ni waabuduo sanamu. Mfalme wao alikuwa  Hoshea, kipindi cha utawala wake Israeli walipopigwa na waashuri, nao kabila  kumi  wakachukuliwa utumwani (2 Fal. 17). kutokana na hii hawakurudi kamwe .

Ufalme wa Yuda wenye kabila mbili  ulikuwa na baadhi ya wafalme wazuri (k.m Hezekia na Yosia), ingawa walio wengi walikuwa waovu.  Kwa ajili ya watu kurudia  -rudia kutenda dhambi,  Mungu akaupindua  ufalme wa Yuda katika kipindi cha utawala  wa mfalme wao wa mwisho, Sedekia. Hsii ilitokana na wao kuvamiwa na wakaldayo ,  waliowachukua kwenda utumwani  Babeli (2 Fal. 25)  Walibakia Babeli kwa miaka 70,  Wengine wakarudi baadae Israeli chini ya uongozi  wa Ezra na Nehemia.  hawakuwa tena na mfalme wao,  walipokuja tawaliwa na wakaldayo, wayunani na warumi.  Yesu alizaliwa wakati wa kipindi cha utawala wa Warumi. Kwa sababu ya Israeli kumkataa Yesu,  Waroma wakawavamia mwaka  70 B.K  na kuwatawanya ulimwenguni pote. Ni miaka 100  tu iliyopita walianza kurudi,  hii ni ishara inaonya kurudi kwa Kristo 

{ Ona  kilichotiwa mwishoni mwa kitabu sehemu ya 3  }

   { nyongeza iliyotiwa mwishoni mwa kitabu}.

Ezekieli 21: 25 -27 mistari hii ilitabiri mwisho wa ufalme huu wa  Mungu kama ulivyoonekana katika taifa la Israeli: "Na wewe, Ewe mtu mwovu, uliyetiwa jeraha kiasi  cha kuwa , Mkuu wa Israeli (yaani, Sedekia),  ambayo siku yako imekuja  …..  Bwana MUNGU asema hivi; Kiondoe kilemba, ivue taji;  (yaani Sedekia atakoma kuwa mfalme)  haya hayatakuwa  tena kama yalivyo;  …… Nitakipindua,  hiki nacho Nitakipindua,  Nitakipindua,  hakitakuwa tena, hata atakapokuja yeye ambaye ni haki yake; nami nitampa"Maneno baada ya maneno kwa manabii  wanaohuzunikia  kukomeshwa kwa ufalme wa Mungu  (Hos.10: 3; Omb. 5:16; Yer. 14:12; Dan. 8: 12 -14).

‘Kupindua’ mara tatu iliyo katika Ezekiel 21: 25 -27  unatajwa uvamizi uliofanywa mara tatu na  Nebukadneza, mfalme wa Babeli. Mwanafunzi anayekesha ataona katika mistari hii mfano mwingine wa jinsi ufalme wa Mungu na mfalme wake anaweza kutendwa sawa; Kuangushwa kwa Sedekia ulikuwa huo ufalme wa Mungu  (ona sehemu ya 5:2). Hivyo ufalme  wa Mungu kama ulivyokuwa katika taifa la  Israeli ulifika mwisho: "….. na kuukomesha ufalme wa nyumba ya Israeli"(Hos. 1:4), "Hiki nacho hakitakuwa tena , hata  …."Inaleta kidokezo kwamba ufalme  utaanza tena hapo"atakapokuja ambaye ni haki yake; naye (Mungu) atampa”. Mungu atampa (Yesu) kiti cha enzi cha  Daudi  Baba yake  ….. na ufalme wake hautakuwa na mwisho"(Luk. 1: 32, 33) -Kristo akirudi. Basi, hii ni hapo ahadi ya kurudishwa ufalme  itakapotimizwa.

KUTENGENEZWA  KWA  ISRAELI 

Lipo jambo kubwa lililoandikwa katika Agano la Kale  lote na manabii la kurudishwa ufalme wa Mungu akirudi masihi.Wafuasi wa Kristo walielewa vema hili:"Basi  walipokutanika, wakamuuliza, wakisema, Bwana,  wakati huu ndipo unapowarudishia Israeli ufalme ?"yaani, 'Unabii wa  Ezekieli 21:27 utatimia sasa ?’ Yesu alijibu kwa kusema  kuwa  muda  hasa  wa  yeye  kuja mara ya pili hawata ujua,  Ingawa malaika haraka baadaye  waliwahakikishia  kuwa atarudi  wakati fulani  (Matendo. 1: 6 -11). 

Kutengenezwa ufalme wa Mungu / Israeli  kutakuwa basi akirudi mara ya pili. Hivi Petro alihubiri ya kuwa Mungu atamtuma "Yesu Kristo  ……..  ambaye ilimpasa kupokewa mbinguni (yaani, asalie kule)  hata zije zamani za kufanywa upya vitu vyote, zilizonenwa na Mungu kwa kinywa cha manabii wake watakatifu"(mdo. 3:20,12). Kuja mara ya pili kutafanya uanzishwe tena ufalme wa Mungu kama kutengeneza tena ufalme wa Israeli wa zamani. 

Kwa kweli kutengeneza  tena ufalme wa Mungu ni msemo  wa"Manabii wote watakatifu wa (Mungu)”:-

· “Kiti cha enzi kitafanywa imara kwa rehema: na mmoja (Yesu) ataketi juu yake katika kweli, katika hema ya Daudi (akija mara ya pili - Luk. 32,33), akifanya hukumu  ……  mwepesi wa kutenda haki"(Isa. 16:5).

· “Siku hiyo nitainua tena  masikani ya Daudi yaliyoanguka (yaani, kiti cha enzi cha Daudi kilichosemwa na Luk.1: 32,33), na kuziba mahala palipobomoka; nami nitayainua magofu yake, na kuyajenga kama siku za kale"(Amosi. 9:11 . Fungu la mwisho la maneno ni Lugha  iliyowazi ya kutengeneza tena.

· “Watoto (Israeli) wao nao watakuwa kama zamani, na kusanyiko lao litathibitika mbele zangu" (Yer. 30:20) .

· “Bwana atachagua Yerusalemu tena"(Ezek. 2:12), atafanya mji mkuu  kwa ufalme wake wa ulimwengu wote (Zab. 48:2; Isa. 2:2 -4).

· “Nami  nitawarudisha  wafungwa wa Yuda na wafungwa wa Israeli, na kuwajenga kama kwanza  …….  Itasikika tena sauti  ya furaha na sauti ya shangwe …….  Kwa kuwa nitawarudisha wafungwa wa nchi kama kwanza  …..  katika mahali hapa (Yerusalemu)  …..  yatakuwepo makao ya wachungaji  ….  Makundi ya kondoo yatapita"(Yerusalemu 33: 7 -13). 

Kurudi kwa Kristo kuanzisha huu ufalme kwa kweli ni "tumaini la Israeli”, ambalo yatupasa tujihusishe kwa kubatizwa.

5.4  Ufalme  wa Mungu  kwa  Wakati  Ujao

Sehemu ya  1 na 3 ya somo hili  zimetoa habari kiasi cha kutosha kuhusu jinsi huu ufalme  utakavyokuwa. Tumeona kuwa Abrahamu aliahidiwa kwamba kwa njia ya mzao  wake  watu toka maeneo  yote ya ulimwengu watabarikiwa; Rum.4: 13 inapanua suala hili kuwa na maana ya kuwa Dunia yote itakaliwa na hao watu ambao  wamo'Katika’ Uzao wa Abrahamu, yaani Kristo. Unabii ulio katika  sanamu ya Dan. 2 waeleza Kristo atakavyorudi kama jiwe dogo, na kisha pole pole ufalme utapanuka na  kuwa  wa ulimwengu wote  (Zab.72:8). Hii  inamaana ya kwamba ufalme wa Mungu hautakuwa eneo la Yerusalemu pekee au katika nchi ya Israeli , kama wengine wanavyosema, kama maeneo haya hakika yatakuwa maeneo yake makuu. Wanaomfuata Kristo katika maeneo haya watakuwa"Wafalme na  makuhani; tutatawala dunia"(Uf. 5:10). Tutakuwa wasimamizi juu ya makazi ya watu ya ukubwa mbali mbali na idadi; mmoja atakuwa juu ya miji kumi, na mwingine juu ya mitano  (Luk. 19:17). Kristo atashiriki utawala wake pamoja nasi  (uf. 2:27; 2 Tim 2:12)."Mfalme (Yesu) atamiliki kwa haki, na wakuu  (Waaminio) wake watatawala kwa hukumu" (Isa. 32:1; Zab. 45: 16).

Kristo atamiliki  milele katika kiti cha enzi cha Daudi kitakachokuwa kimewekwa  tena  (Luk. 1: 32, 33), yaani, atakuwa na mahali pa Daudi na  cheo cha utawala,  kilichokuwa Yerusalemu. Ikiwa Kristo atamiliki  tokea Yerusalmeu,  Huu utakuwa ni mji mkuu wa ufalme ujao. ni kwenye eneo hili ambapo hekalu litajengwa (Ezek. 40 -48). Wakati watu watamtukuza Mungu sehemu mbali mbali  za ulimwengu wote (Malaki. 1:11), Hekalu hili litakuwa kitovu cha ibada walimwengu. Mataifa"watakwea mwaka baada ya mwaka ili kumwabudu mfalme, Bwana wa majeshi, na k ushika sikukuu ya vibanda"kuzunguka hekalu katika mji wa Yerusalemu  (Zekaria 14:16). Hii hija ya mwaka kwenda Yerusalemu  pia imetabiriwa kwa Isa. 2: 2,3) "Katika siku za mwisho, mlima wa nyumba ya Bwana (Ufalme- Dan.2:35,44) wa nyumba ya Bwana (Hekalu)  utawekwa imara juu  ya mlima  (yaani, ufalme wa Mungu na hekalu vitawekwa juu ya falme zetu)  …..  na mataifa yote watauendea  makundi makundi  Na mataifa  wengi watakwenda na kusema, Njooni twendeni juu mlimani kwa Bwana, nyumbani kwa Mungu wa Yakobo; naye atafundisha njia zake,  …..  maana katika  Sayuni itatoka sheria, na neno la Bwana katika Yerusalemu" Hii inaonekana kuwa picha  ya  siku za kwanza  za ufalme, watu walipotangaza  maarifa ya  miliki ya Kristo  kwa wengine, na watu  wanakwenda juu "Mlimani"wenye  ufalme wa Mungu, ambao utaene  taratibu ulimwenguni pote. Hapa tuna picha ya shauku ya kweli katika ibada ya dini .

Moja ya mambo makubwa yaletayo huzuni  kwa mwanadamu wa siku zetu ni kwamba watu'humwbudu’ Mungu kwa siasa, kwa makundi kukaa pamoja ,  kwa mazoea au kwa  hangaiko la moyo, kuliko juu ya msingi wa ufahamu wa kweli  kwake akiwa ni Baba yao  na muumba. Katika Ufalme kutakuwepo shauku  ulimwenguni pote ya kujifunza njia za Mungu; watu watakuwa na nia ya kusudi sana kusafiri toka miisho yote ya Dunia kwenda Yerusalemu ili kupata elimu ya Mungu zaidi. Badala ya chafuko na utaratibu wa kuhusiana na binadamu usio  na haki na utawala wa haki,  kutakuwa na kanuni moja ya sheria"Sheria na neno la Bwana"Vitatamkwa na Kristo toka Yerusalemu."Mataifa yote yatakwenda makundi makundi"kwenye vipindi vya mafunzo haya, yanadokeza kuwa  hii  nia ya watu wote kutafuta elimu ya kweli  juu ya Mungu itapunguza mabishano  yaliyozaliwa nayo kati ya mataifa, kama yafanyavyo kati ya mtu na mmoja mmoja wanaojitoa wenyewe kujipatia elimu kama hii katika maisha haya.

Namna hii  ya mataifa  kufurika katika mji wa Yerusalemu ni moja na picha inayoonyesha katika Isa. 60: 5, ambapo Wayahudi "Wanakwenda pamoja"na watu wa mataifa (wasio wayahudi)  kumwabudu Mungu katika mji wa Yerusalemu. Habari  hii inaungana kikamilifu na unabii  ulio katika  Zekaria. 8: 20 -23: -

“Itatokea halafu ya kwamba  watakuja mataifa na wenyeji wa miji mingi; wenyeji wa mji huu watauendea mji huu, wakisema, Haya ! twendeni zetu kwa haraka (Zek. 14: 16  mwaka  kwa mwaka) tuombe fadhili za Bwana , na kumtafuta Bwana wa majeshi; mimi nami nitakwenda. Naam, watu wa kabila nyingi na mataifa  hodari watakuja Yerusalemu kumtafuta  Bwana …..  watu kumi, wa Lugha zote za mataifa, wataushika upindo wa nguo yake yeye aliye Myahudi; Naam, wataushika wakisema, tutakwenda pamoja nanyi, kwa maana tumesikia  kwamba Mungu yu pamoja nanyi”

Hii  inaumba picha ya watu wa Uyahudi  kufanywa"Kichwa na sio mkia" wa mataifa, kwa ajili ya kutubu kwao na utiifu (K/Torati 28:13);Mpango wa Mungu kwa Wayahudi wa wokovu wakati huo utakubalika na kila mtu. Kutokujua huku miongoni mwa Wakristo wa wakati ule ule basi utafikia mwisho mara moja. Wakati huo watu kwa shauku watajadili mambo haya. Kwa kusudi kwamba waweze kuwaambia wayahudi,"tumesikia ya kwamba Mungu  yu pamoja nanyi”. Mazungumzo yatakuwa mambo ya kiroho wakati huo, kuliko mizuka inayojaa fikira za ulimwengu uliopo. 

Kutolewa sharti kubwa kwa  utauwa, halishangazi kuwa Kristo "atafanya  hukumu katika mataifa mengi, ….Nao watafua panga zao ziwe majembe, na mikuki yao iwe minundu: Taifa halitainua upanga juu ya taifa jingine,  wala hawatajifunza vita  tena kamwe"(Isa. 2:4). 

Mamlaka kamili ya Kristo na haki kabisa ya ushupavu wake katika  mabishano  utasababisha mataifa  kwa hiari kubadili zana za kijeshi na kuwa  vyombo vya kilimo  na kuacha mafundisho yote ya kijeshi. "Siku  zake yeye, mtu mwenye haki atasitawi" (Zab. 72:7). Kwa kiroho wakati huo atakuwa na hali ya juu,  na heshima watapewa walio na sifa ya upendo wa Mungu, huruma na haki. Ni tofauti na wakati  uliopo wa kuwa juu wenye kiburi, wenye kujidai na  wachoyo  wenye tamaa ya kuwa maarufu.

Hiari ya kufua"Mapanga kuwa majembe"itakuwa sana sehemu kubwa ya mabadiliko kwa kilimo kitakachokuja duniani, kwa toleo la dhambi ya Adamu,  ardhi ililaaniwa kwa ajili yake (Mwa. 3: 17 -19),  pamoja na matokeo ya jitihada  kubwa inatakiwa kwa sasa  ili kupata chakula. Katika ufalme wa Mungu"utakuwepo wingi wa nafaka katika ardhi juu ya milima - yaani  sehemu kame; na  matunda yake yatawaya -waya kama (mazao) Lebanoni"(Zab. 72:16)."Alimaye atamfikilia  avunae,naye akanyagae zabibu atamfikilia apandae mbegu;  nayo milima itadondoza divai tamu"(Amosi. 9:13), ndivyo ardhi itakuza hali ya  uzaaji, na kupunguza laana  iliyotamkwa Edeni juu ya ardhi 

Bidii hii kubwa kwa kilimo itahusisha watu wengi. Unabii na ufalme  unatoa fikira ya kuwa watu  watarejea kujitosheleza, kwa mtindo wa maisha ya kulima: -

“Wataketi kila mtu  chini ya mzabibu wake, chini ya mtini wake; wala hakuna mtu atakayewatia hofu" (Mika. 4:4)

Huku kujitosheleza kutashinda matumizi mabaya yaliyo ndani ya mfumo wowote wa  ajira ya kazi kwa ajili ya kupata pesa. Kutumia maisha yote kufanya kazi ya kuwafanya watu  wengine watajirike wakati huo itakuwa ni jambo lililopita.

“Watajenga  nyumba, na kukaa ndani yake; watapanda mizabibu na kula matunda yake. Hawatajenga, akakaa mtu mwingine ndani yake; hawatapanda, akala mtu mwingine …. Wateule wangu wataifurahia kazi ya mikono yao muda wa siku nyingi. Hawatajitaabisha kwa kazi bure ……"(Isa. 65: 21 -23).

Isaya 35: 1 -7  ina unabii usio na kifani jinsi nchi kame itakavyobadilika,  ikisababisha kuwa katika hali ya shangwe na kufurahisha karibu ikitiririka  toka kwenye nchi, kwa  sababu ya  kuwa na raha na zaidi maisha ya kiroho  kwa wale watendaji : "Nyika …. Pata  furahi ….. jangwa litashangilia na kuchanua maua kama waridi. Litachanua … na kufurahi , naam, kwa shangwe na kuimba …….. maana katika nyika maji yatabubujika, na vijito jangwani. Na mchanga ung’aao mfano wa maji utakuwa ziwa la maji na nchi yenye kiu itakuwa chemi chemi za maji”. Hata tendo la asili la kushambuliana kati ya  wanyama litaondolewa:"mbwa mwitu na mwana kondoo watalisha pamoja”, na watoto wataweza kucheza na nyoka  (Isa. 65:25; 11: 6 - 8).

Kwa njia hiyo hiyo  Laana iliyowekwa juu ya wanyama kwa ukubwa  itapunguzwa, Hivyo na tokeo  lililowekwa juu ya  wanadamu nalo pia litapunguka.Ufu. 20: 2,3  inasema hivi kwa  lugha ya ishara ya Ibilisi ( dhambi na matokeo yake) "Kufungwa"au kuzuiwa, kwa kipindi cha millenia yaani miaka elfu. Maisha ya kuishi yataongezeka, hivyo basi mtu akifa mwenye miaka 100, atadhaniwa  bali kuwa ni mtoto (Isa. 65:20) Wanawake watapata uchungu  mdogo wakati wa kujifungua mtoto (mst. 23). "Ndipo macho ya vipofu yatafumbuliwa, na viziwi  masikio yao yatazibuliwa. Mtu aliye kilema ataruka -ruka kama ndama, na ulimi wake  aliye bubu utaimba" (Isa. 35: 5,6). Hii  itakuwa kwa sababu ya kuwepo vipawa vya  Roho  (Ebra. 6:5).

Ufalme waMungu kwa nguvu hauwezi kukaziwa mno kama kuonekana kama kisiwa chenye joto jingi peponi, ambacho watu wenye haki watafurahia kwa namna hii watu wanavyofurahia kuota jua baada ya  kuogelea katikati  ya kujivunia maumbile. Kusudi la msingi wa Ufalme wa Mungu ni kutoa utukufu kwa Mungu, hata dunia itajawa na utukufu wake"Kama  maji yaifunikavyo bahari" (Habakuki 2:14). Hii ni shabaha aliyokuwa nayo Mungu tangu asili:"Kama niishivyo, dunia nzima itajaa utukufu wa Bwana" (Hes. 14: 21). Utukufu kwa Mungu maana yake ni kwamba wakaazi wa dunia watatoa shukrani, Sifa na mfano  ulio kiini cha tabia yake;  kwa kuwa ulimwengu utakuwa katika hali hii, Mungu atafanya  nayo dunia inayoonekana  itoe utukufu pia. Hivyo"Wapole watairithi nchi  (Katika  ufalme wa Mungu)  Watajifurahisha kwa wingi wa amani (ya kiroho)" (Zaburi 37:11), kuliko kufurahia maisha ya  starehe. Hao"Walio na njaa na kiu ya haki …. Watashibishwa" (Math.5:6).

Wazo tu la kuwa  na uzima wa milele katika ufalme  mara nyingi limetumika kama 'kuwavuta kuwapa zawadi’  ya kuwashawishi watu kwenye mapenzi ya Ukristo. Ingawa hivyo, wakati  huu wa  kuwa  nalo sisi, karibu ni la kufuata kama matokeo kwa sababu  yetu ya kweli  kuwamo katika ufalme  ambao ni kwa kumtukuza Mungu. Ni kwa muda gani litasalia nasi baada ya sisi kubatizwa, ufahamu wetu kwa  hili daima utakua. Kwa maandishi, kuishi miaka kumi tu kwa furaha ya utimilifu kabisa  na dhamiri njema na Mungu lngekuwa bora kuliko maisha  haya  ya shida. kama hali hii yenye utukufu itadumu mielele akili peke yake inapanuka mno, na kuchukuliwa kupita upeo wa fahamu ya mwanadamu.

Hataitazamwapo kidogo zaidi  kwa maneno ya kimwili, kuwa katika ufalme wa Mungu kuwe ni kusudi kuu letu  kudharau faida  za ulimwengu  na kujikusanyia vitu vya mwilini. Badala ya kuwaza mno  u karibu  wa wakati ujao  Yesu alishauri,"Utafuteni kwanza ufalme wa Mungu, na haki yake; na haya  yote mtazidishiwa"(math. 6:30 -34)  Kila kitu ambacho sasa tunaweza kufikiri na kujitahidi hakilinganishwi na utimilifu wa mwisho wa kuwamo katika ufalme wa  Mungu.

Tunatakiwa kutafuta "haki  (ya Mungu)”, yaani  kujaribu kukuza upendo wa tabia ya Mungu, ambayo maana yake ni kwamba tunataka kuwa katika Ufalme wa Mungu kwa sababu haki itatukuzwa humo, kwa sababu tunataka kwa uadilifu tuwe kamili kabisa kuliko tu kwa sababu  sisi wenyewe’  tunataka kuepuka mauti na kuishi maisha ya  raha milele.

Tumaini la Injili lote pia mara nyingi limeonyeshwa kwa njia ambayo inatazamisha ubinafsi wa mwanadamu. Ni dhahiri kusudi letu la kuwamo kwenye ufalme wa Mungu kwa ukubwa  linahitilafiana toka siku  hadi siku. Tunachodokeza hapa  ni wazo la ukamilifu; kipaumbele chetu ni 

kujifunza  injili na kuonyesha  kuwa  tunaitii  kwa ubatizo kutokana na wazo lenye upendo wa  kumtii Mungu. Kuthamini kwetu  tumaini ambalo Mungu anatoa, na sababu zetu hasa za kutosha kuamo  katika  Ufalme, zitakua  na kukomaa baada ya  ubatizo wetu.

5.5  Miaka  Elfu  -  Kikwi

Kwa kipengele hiki  cha somo letu la maisha katika ufalme,  msomaji mwenye kuwaza kwanza atauliza,  'Picha hii yote ya ufalme wa Mungu, Je !  haionekani kuwa ni ya mwanadamu ?’ watu katika ufalme watakuwa bado wanazaa watoto  (Isa. 65: 23) na hata kufa  (Isa. 65:20). Bado watu hawa watakaidi kile Kristo atakachokalisha  -  yaani  ufalme  (Isa.2:4) na  bado watahitajika kufanya kazi ya  kulima ili waishi, ingawa kazi hii itakuwa ya raha sana kuliko wakati uliopo.  Haya yote yanaonekana kuwa kilio cha mbali toka ahadi za kwamba  watu wenye haki watapata uzima wa milele, na mwili wa  Uungu, kufanywa sawa na malaika, wasiooa na kuzaa  (Luk. 20: 35,36). Jibu lipo katika ukweli kwamba sehemu ya kwanza ya ufalme wa Mungu itadumu kwa miaka 1000 -'Kikwi’ (ona  Uf. 20: 2-7). Kipindi hiki cha kikwi kutakuwapo makundi ya watu aina mbili duniani: -

1. Watakatifu  - ni sisi  hao tuliomfuata Kristo inavyokubalika katika maisha,  ambao watakuwa wamepewa uzima wa milele  kwenye kiti cha hukumu, Elewa:'Mtakatifu’ maana yake  mtu 'aliyeitwa atoke’ anatajwa mwamini yeyote wa  kweli.

2. Watu wa kawaida wanaopatwa na mauti  ambao hawakuijua Injili Kristo anaporudi - yaani  hawakuwa na la kusema mbele ya kiti cha hukumu.

Kristo atakapokuja , watu wawili watakuwa kondeni,  mmoja atwaliwa  (kwenda mbele ya hukumu) na mmoja aachwa  (Luk. 17: 36); hao wanao"achwa" watakuwa katika hili kundi  la pili. 

Wakiisha pata mwili wa Mungu mbele ya kiti cha hukumu,  watakatifu hawataweza kufa au kuzaa watoto. Maelezo ya watu kupata vitu  katika ufalme basi inabidi iwe ni kwa kundi la pili -  hao walio hai Kristo anaporejea,  Lakini hawakujua matakwa ya Mungu.Thawabu ya watu wenye haki ni kuwa "Wafalme na Makuhani: na kumiliki nchi"(Uf. 5:10). Wafalme inabidi wawatawale watu wengine; hao watu ambao walikuwa  hawajui Injili wakati wa kuja mara ya pili wataachwa wawe hai,  ili wamilikiwe.  kwa njia ya kuwamo "ndani ya Kristo"tutashiriki thawabu yake - ambayo ni kuwa mfalme wa ulimwengu: "Na  yeye ashindaye  …..  nitampa mamlaka juu ya mataifa:  naye atawachunga kwa fimbo ya chuma.. kama mimi nami nilivyopokea kwa Baba yangu" (Uf. 2: 26,27).

Kristo na mahubiri yake  ya mfano wa fedha sasa unaingia  mahala - watumwa waaminifu walipewa zawadi ya kutawala miji kumi au mitano katika ufalme  (Luk. 19: 12 -19). Maarifa ya njia za Mungu hayataenea haraka Kristo akisemwa kuwa ni mfalme mjini Yerusalemu;  Watu watasafiri kwenda Yerusalemu kwa ajili ya kujipatia elimu kuhusu Mungu ( Isa. 2: 2,3).  kumbuka,pia, mlima uliotajwa katika  Dan. 2: 35, 44  (maana yake ufalme wa Mungu) pole pole unaenea juu ya dunia. Litakuwa ni jukumu la watakatifu kueneza maarifa ya Mungu na kwa hiyo ufalme wake. Israeli ulipokuwa ni ufalme wa Mungu awali,  jukumu la makuhani lilikuwa ni kufunza watu wapate kumjua Mungu  ( Malaki 2:5 -7). kwa kusudi hili waliwekwa katika miji mbali mbali ya Israeli yote. Utakapowekwa tena ufalme wa Mungu wenye utukufu zaidi, watakatifu wataingia  mahali pa kazi ya makuhani  (Uf. 5:10). 

Kristo  akija Leo:

1. Wafu wanaotakiwa kutoa habari watafufuliwa, pamoja na watu walio hai,  watachukuliwa kwenda mbele ya kiti cha hukumu .

2. Wawajibikaji  wabaya  wataadhibiwa kwa mauti,  na wenye  haki watapewa uzima wa milele. Hukumu pia itatolewa  kwa mataifa yanayo mpinga Kristo .

3. Watu wenye haki wakati huo watawatawala watu ambao wakati huo watakuwa hai, Lakini ambao hawawajibiki kwa Mungu sivyo; Watafundishwa Injili  wao wakiwa  ni "Wafalme  na Makuhani"(Uf. 5:10)  

4. Ufalme utadumu kwa miaka  1000. Wakati wa kipindi hiki watu wote wenye kupatwa na mauti  wataisikia injili na kwa hiyo kuwa na wajibu kwa Mungu. Watu hawa wataishi kwa muda mrefu zaidi kwa maisha ya furaha . 

5. Mwisho wa Kikwi  kutatokea uasi juu ya Kristo na watakatifu, Uasi huo Mungu atauweka  chini  (Uf. 20: 8,9).
6. Mwisho wa miaka  1000, wote waliokufa wakati wa kipindi  hicho  watafufuliwa na kuhukumiwa  ( Uf. 20: 5,11 -15 ).
7. Wabaya  miongoni  mwao  wataharibiwa,  na watu wenye haki wataungana nasi  kuwa na  uzima wa milele.

Kusudi la Mungu kwa dunia wakati huo litakamilika. Itajawa  na watu wenye haki wasiokufa. Jina la Mungu  'Yahweh  Elohim’ -  Hili jina katika kiswahili limeandikwa  YAHU  ELOI  (lina maana'Yeye atakayedhihirika katika kundi la wenye nguvu’) wakati huo litatimia.  Dhambi na mauti havitaonekana tena duniani;  ahadi ya kwmba uzao wa nyoka utaharibiwa kabisa kwa kupondwa kichwa, wakati itatimia kwa ukamilifu  (Mwa. 3:15).  Wakati wa Kikwi Kristo yampasa amiliki "hata awaweke maadui wake wote chini ya miguu yake. Adui wa mwisho atakayeondoshwa ni mauti  ….. Basi , vitu vyote vikiisha kutiishwa chini yake (Mungu)  aliyemtiishia vitu vyote, ili kwamba Mungu awe yote katika wote" (1 Kor. 15: 25 -28).
Hapo ndipo"Mwisho, (Kristo)  atakapompa Mungu Baba ufalme wake”(1Kor. 15:24) Kitakachofuata kwa kipindi hiki Mungu  atakapokuwa"yote  katika wote" hatujaambiwa; yote tunayojua ni kuwa kutakuwa na uzima wa milele, mwili wa Uungu, na kuishi kwa kumtukuza  na  kumpendeza  Mungu.  Ni ufedhuli kuuliza zaidi hali ya  baada ya Kikwi  itakuwaje.

Kufahamu "Injli ya ufalme wa Mungu" ni muhimu kwa wokovu wa kila msomaji wa maneno haya. Tunakuomba usome tena somo hili kisha  utazame mafungu ya maneno yaliyonukuliwa.

Mungu anatutaka tuwemo katika ufalme  wake. Kusudi lake lote lilipangwa kwa ajili yetu  kuwa na sehemu ya kweli , kuliko kueleza  tu,  uweza wake wa uumbaji. Ubatizo unatuhusisha na ahadi  zinazohusu ufalme huu. Ni shida kuamini kwamba ubatizo,  unaofuatiwa na miaka michache ya kunyenyekea kumtii Mungu na neno lake,  kunaweza kutupatia kuingia kwenye enzi zenye utukufu huo. Lakini imani yetu  kwa upendo mpana wa Mungu  inatakiwa iwe thabiti. Matatizo yetu yoyote ya muda mfupi, hakika hatuna sababu za kupinga mwito wa Injili .

“Mungu akiwapos upande wetu, nani aliye juu yetu  ?"(Rum. 8:31 ).

“Mateso  ya wakati huu wa sasa si kitu kama utukufu ule utakaofunuliwa kwetu" (Rum. 8:18).
“Dhiki yetu nyepesi, iliyo ya muda kitambo tu, yatufanyia utukufu wa milele uzidio kuwa mwingi"(2 Kor. 4:17).

Tumeacha kitambo sehemu ya  15: Ufalme wenyewe

Maelezo yenyewe  kabisa ya ufalme  yanayopatikana katika manabii wa  Agano la Kale mara nyingi wameyakejeli wanatheologia na washirika  wengi wa madhehebu. Imedaiwa  kwamba Lugha ni ya  mifano ya maeneo mengine ya kupewa dhawabu kuliko duniani,  kwa kuwa sayari hii yaelekea kuchomwa  moto.

Kwa kujibu hili,  inabidi ieleweke kwamba kanuni ya kufundisha somo la Biblia  ni kuwa siku zote tuichukulie Biblia ilivyoandikwa isipokuwa ikiwepo sababu nzuri  ya kuweka tafsiri ya kiroho. Mathalani,  mstari wa kwanza wa kitabu cha ufunuo unatujulisha ya kuwa maono  kwa upana yameandikwa kwa ishara  - Lakini  sio katika Biblia ya kiswahili, Huu mstari haujaandikwa kama ni  kwa ishara ila Biblia ya kiingereza ya K.J.V  (Uf. 1:1), huu unaweza kutuongoza kwa mtazamo wetu. Pia ipo maana moja nzuri na ya kuwa kweli kwa kutumia Lugha ambayo inaweza kuonyesha ikiwa au hapana maneno yasisomwe kwa ishara. Hivyo tunaposoma dunia inalewa -lewa kama mlevi  (Isa. 24: 20), Kutokana na kuonekana wazi  aina ya lugha iliyotumika  hiyo tunakusudia kuisoma kimfano. Kwa utofauti, Lugha iliyotumika  kuelezea ufalme ujao ni rahisi sana kufahamu kwa maneno halisi; hakuna fununu kwamba tusome mfano. 

Inaonekana kwamba kwa ajili  ya watu kutoweza kuipata imani ya kutosha kuamini kwamba muda huu kwa kweli utakuja hapa duniani,  wamevumbua nadharia zinazoelezea mbali. Uchaguzi wao wa kiroho, au ufalme ambao upo mbinguni, si dhahiri na  unakosa maelezo,  kwa hiyo ni kidogo kuamini, na imani kidogo aidha inatakiwa au kutumainishwa. Kama kweli maelezo ya watu walemavu wataponywa au nyika zitafanywa kuwa na rutuba , ni mifano ya ishara tu,  basi swali hili inabidi kwa namna yake maalum na kwa kusadikika lijibiwe: Ishara za kitu gani ? Mafungu haya ya maneno yanaelezea ufalme wa Mungu. ikiwa hatuna uhakika hasa Ishara ni za nini, basi hatuijui Injili  ('habari njema’) kuhusu ufalme wa Mungu, na kwa hiyo hatuwezi kuwa na tumaini lolote ndani yake.

Juu ya hayo, itakuwa wazi kabisa toka ushahidi wote  ulioonyeshwa mpaka hapa, ya kwamba  Mungu analo kusudi la milele na wanadamu juu ya dunia hii. Haitaangamizwa sayari ambayo alimwahidi  Abrahamu na uzao  wake milele. Kwa hiyo tunangoja hapo kuwa maelezo halisi yaliyomo ndani ya Biblia ya ufalme  unaokuja juu ya dunia.

Mafungu ya maneno yafuatayo yanathibitisha hili: -

· “Yeye ni Mungu  aliyeiumba dunia na kuifanya; ndiye aliyeifanya imara;  hakuiumba  (ya bure)  ukiwa,  aliiumba ili ikaliwe na watu" (Isa. 45:18). kuumbwa kwa dunia  kungekuwa hakufai ikiwa Mungu ataiharibu; bali, ni  namna nyingine, kwani kusudi la Mungu ni  kuwa  ikaliwe na watu wasioharibika.

· “Dunia  hudumu daima" (Muhubiri 1: 4).

· “Amevithibitisha  (mpangilio wa asili wa sayari zote kulizunguka jua ) hata milele na  milele:  Ametoa amri wala  haitapita" (Zab. 148:6).
Muda wa Kikwi kwa miaka 1000,  kama ilivyoandikwa katika  Uf. 20:4,  ikubalike kwa maneno  yalivyo,  ili kuoanisha na maneno mengine katika manabii kuhusu kawaida ya kipindi hiki. Hata katika ufunuo,  sio kila tarakimu ipasayo ichukuliwe kimfano. Ushahidi mwingi ndani yake  kwa“theluthi" ni mifano iliyo wazi. Kwa maana zaidi Kikwi  imeelezewa  katika  Waebrania  4: 4-9 kuwa ni siku ya sabato ya kupumzika.  Kwa Mungu "siku ni sawa na miaka elfu" (2Pet. 3:8).Baada ya 'Siku’ sita za miaka elfu katika mpango wa Mungu na dunia, itafika'Siku’ ya sabato ya Kikwi.

Kulingana na kalenda ya Biblia ya uumbaji, miaka  6000  (yaani,'Siku’ 6) toka uumbaji tunafikishwa  2000 B.K  (yaani - uumbaji ulikuwa karibu  4000  K.K.). Hapa panaweza kuwa na maana kwamba mwanzo wa Kikwi itakuwa karibu na 2000  B.K. Kwetu sote, muda umefika upeo. Tukiwa tunakabiliwa na matumaini  ya Kristo kurejea mapema, twahitajika tutumie kila nafasi inayowezekana katika maisha  haya mafupi  kujiweka tayari kwa ujio  wake.

Tumeacha kitambo sehemu ya 16:  Maelezo mafupi ya Historia ya Israeli

ABRAHAMU  aliitwa atoke  Uru ya  Wakaldayo; Myahudi wa kwanza. Mungu akafanya ahadi naye kuhusu nchi ya Kanaani, na uzao wake. Alikufa asijazipokea hizi ahadi.

ISAKA.  Abrahamu alijiweka  tayari kumtoa mwanae  awe dhabihu. Kwa sababu  Abrahamu alikuwa mwaminifu, Mungu akathibitisha ahadi zake kwa Abrahamu kwa kiapo. Hiari ya Isaka kufa kwa kumtii baba yake  alichomwamuru ni mfano wa Kristo. Ahadi zilirudiwa kwa  Isaka (Mwa. 26: 3-5).
YAKOBO  alikuwa mwana wa Isaka.  Ahadi zilirudiwa kwake pia .  Alikuwa na wana  12 - Reubeni  alikuwa mwana mkubwa, Benjamini alikuwa kitinda mimba.  Lawi alikuwa ni mmoja ambaye makuhani  walizaliwa naye.  Yusufu alipendwa mno.

YUSUFU. Akiwa  kijana aliota ndoto mbili zilizoonyesha picha kuwa yeye  ni mtawala juu ya ndugu zake.Wakamwonea wivu,  wakamuuza kama mtumwa katika nchi ya Misri. Huko akawa mtawala,  akapanga kukusanya nafaka za kutumia  wakati wa miaka saba ya njaa  iliyoikumba nchi, wakati wa kipindi hiki, Yakobo na wanawe  wakaja kuishi na Yususfu katika nchi ya Misri. Wao na watoto wao  wakaishi sehemu ya  Gosheni, sehemu ya Misri. Farao  aliyekuja baadae akawatesa watu wa Israeli, kwa kuwafanya watumwa. 

MUSA  akazaliwa wakati huu; akiwa mtoto mchanga alifichwa katika kikapu,  na kisha kukutwa na  binti wa Farao na akafanywa kuwa wake  wakati akiwa kijana, akamuua Mmisri  aliyekuwa anampiga mwisraeli.  Ndipo Musa akakimbilia Midani,  ambako alifanya kazi ya kulisha wanyama kwa miaka 40 kwa Yethro.Ndipo Mungu akamtokea katika kijiti  kilichokuwa kinawaka moto. Akaambiwa aende kwa Farao na kutaka ukombozi wa Israeli. Alifanya ishara za miujiza  ili kuthibitisha  kuwa  ametumwa na Mungu. Walakini Farao hakuwafungua Israeli waondoke, basi mapigo kumi yalitumwa juu ya  Misri, yaani  Vyura, giza, Mvua ya mawe, na  mwishowe kuua kila mzaliwa wa kwanza mwanaume. Israeli ilibidi wachinje mwana kondoo na  kunyunyiza damu juu ya milango yao. Hii ilionyesha tukio moja mbele  jinsi damu ya Yesu inavyoweza kutuokoa toka mauti. Siku kuu hii ilikuja julikana  kuwa  Pasaka .

KUTOKA. Hatimaye  Israeli waliachwa waondoke Misri - walisafiri huku wakiongozwa na malaika wa Mungu  katika nguzo  ya wingu  wakati wa mchana,  na nguzo ya moto wakati wa usiku. Jeshi la Farao lilifuata nyuma yao mpaka Bahari ya shamu. Kwa miujiza maji yaligawanyika ili watu wapite,  kisha maji yalirudi mahali pake na kuua wamisri. Ndipo wakasafiri kupita jangwani kuelekea nchi ya ahadi ya Kanaani. Mungu aliwapa maji ya kunywa toka kwenye mwamba,  na  mkate kwa namna ya  mana walipewa kila asubuhi. Walipofika mlima Sinai,  Mungu akawapa amri kumi na sheria ya Musa. Wakati huo wakawa ni ufalme wa Mungu. Wakaamriwa kufanya hema maalum,  waliita hema ya  kukutania ambapo Mungu aliabudiwa. Walipewa kuhani mkuu  na makuhani ambao  wanaweza kutoa dhabihu kwa Mungu. Asili yote ya hiyo  masikani  na ukuhani  vililenga mbele kwa ujio wa Yesu. 

NCHI  YA  AHADI  hatimaye waliisogelea, Wapeleezi  12 walitumwa, kumi kati yao walirudi wakisema  ni vigumu kuimiliki nchi ya Kanaani. Wapelelezi wengine wawili  Yoshua na Kalebu, walisema ukweli  -  kwamba nchi wataitamalaki,  ikiwa wanaamini ahadi za Mungu. Kwa sababu watu walishiriki mwenendo wa wapelelezi kumi, Israeli ikabidi wazunguke jangwani kwa miaka  40 hata  wale wote waliokuwa na umri wa miaka 20 na zaidi walipotoka Misri walipokufa.

YOSHUA  alimfuata Musa kuongoza wana Israeli kuingia  nchi ya Kanaani  mji wa kwanza kutawaliwa ulikuwa  Yeriko,  ambao Rahabu aliishi, kisha  Ai. Mara walipowekwa katika nchi,  waliongozwa kwa vipindi vya  WAAMUZI, ingawa Mungu alikuwa mfalme wao wa kweli.  Hawa ni pamoja na watu kama  Gideoni, Yefta na  Samsoni. Wote waliwakomboa Israeli toka  mikononi mwa adui zao,  walipotubu kumkosea Mungu. 

Historia ya Israeli ina mifano iliyojaa tele ya Israeli kutokumtii Mungu  wakaadhibiwa na uvamizi wa Mataifa  yaliyo kando kando,  wakitubu dhambi zao Mungu aliwaokoa - na  kisha wakaendelea kutenda dhambi tena.  Mwamuzi wa mwisho alikuwa ni Samweli. Katika kipindi chake, watu wa Israeli walimkataa Mungu kuwa mfalme wao  walipoomba wapewe mfalme mwanadamu, kama mataifa yaliyowazunguka.

WAFALME.  Mfalme wao wa kwanza aliitwa Sauli ambaye ingawa alianza vema, aligeuka kuwa mtu mbaya, aliasi amri za Mungu, na kumtesa Daudi.  Baada ya kifo chake, Daudi  akawa mfalme aliyefuata,  alikuwa mtu bora wa Israeli. Mungu akafanya ahadi kubwa kwake. Baada yake akaja mwanae  Suleimani ambaye baada ya kuanza vizuri aliiacha imani ya kweli  kwa sababu ya kuoa wanawake wageni wengi  toka mataifa yaliyowazunguka. Baada yake ufalme uligawanyika sehemu mbili - Kabila kumi wakafanywa ufalme wa Israeli, ulianza chini ya  Yeroboamu; kabila zingine  mbili, Yuda na Benjamini,  zikaunda ufalme wa Yuda,  ulianza chini ya  Rehoboamu, mwana wa Suleimani.

Ufalme wa  Israeli (kabila  kumi )  haukuwa na mfalme yeyote mzuri. Daima walikuwa ni waasi juu ya Mungu. Alitumia manabii wengi kuwasihi watubu, bali hawakutaka.Kwa hiyo  Waashuru  wakawahusuru, na kuwatwaa kwenda utumwani. Walitawanyika ulimwenguni pote.

Ufalme wa Yuda  (kabila Mbili)  ulikuwa na  wafalme wazuri wachache  (yaani,  Asa  na Hezekia),  Lakini, hata wao pi hawakumtiii Mungu.  Wakaldayo  wakatumwa kuvamia,  wakawachukua utumwani Babeli;  kwa muda wa miaka 70.  Hawakuwa na mfalme tena. Baada ya miaka 70  wengine walirudi nchini Israeli chini ya uongozi wa Ezra, Nehemia, Yoshua  (kuhani mkuu wakati ule) na  Zurubabeli mtawala.  kwanza walitawaliwa na Waajemi, kisha Wayunani na mwishowe Warumi.  walikuwa chini ya Waroma Yesu alipozaliwa. Kama tokeo la kumkataa Yesu Wayahudi, Mungu alituma  Waroma kuungamiza Yerusalemu mnamo mwaka  70 B.K,  na hatimaye Wayahudi wote walitolewa katika nchi ya Israeli.

Kwa miaka ya karibuni , Wayahudi wameanza kurudi katika nchi ,  ni kutimia nusu kwa unabii wa Agano la Kale. Kufufuka kwa Serikali ya Israeli ni ishara ya kweli  kuwa Yesu atarudi tena  ufalme wa Israeli ukiwa ni ufalme wa Mungu.

Somo  La  5 :  Maswali

1.  Ni upi  ufuatayo ni muda wa kuwekwa kwa ufalme wa Mungu ?  

a) Daima umeisha wekwa

b) Kristo akirudi

c) Siku ya Pentekoste  katika  karne ya kwanza

d) Mioyoni mwa waaminio wanapoongoka.

2.  Je ! Ufalme wa Mungu uliwahi kuwepo zamani ? kama ndivyo kwa namna gani ?

3.  Ni lini  uliisha  ?

4.  (Millenia  Kikwi)  ni  nini ?

a) Utawala wa neema mioyoni mwetu

b) Utawala wa miaka 1000  ya waaminio mbinguni 

c) Utawala wa miaka 1000  ya  shetani  duniani

d) Miaka  1000 ya  kwanza ya Ufalme wa Mungu  ujao duniani

5.  Ufalme utakuwa ni  wa namna  gani ?

6.  Waamini waliopo watafanya  nini katika  (Milenia -Kikwi)

a) Watakuwa juu ya watu waliokufa

b) Watatawala mbinguni

c) Hatujui

d) Wataishi kwenye Sayari nyingine

7.  Je ! Ujumbe kuhusu Ufalme wa Mungu  ulihubiriwa:

a) Katika  Agano  Jipya tu

b) Yesu na mitume basi

c) Sehemu zote mbili  Agano la Kale na Jipya

d) Katika  Agano la Kale peke yake.

